
जिसका उत्‍तर 24 नवम्‍बर, 2014 को दिया जाना है ।
.....
गंगा नदी को स्‍वच्‍छ बनाने के लिए योजना
147.  श्री अनिल देसाई :
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) क्‍या यह सच है कि गंगा भारत की सबसे प्रदूषित नदियों में से एक है और सरकार इसे साफ करने का प्रयास कर रही है ;

(2) यदि हां, तो विगत पांच वर्षों के दौरान पिछली सरकार द्वारा इस दिशा में क्‍या प्रयास किए गए और इस पर कितनी धनराशि व्‍यय की गई ;

(3) समय तथा धन के ऐसे व्‍यय का क्‍या परिणाम मिला ; और 
(4) इस नदी को साफ करने के लिए वर्तमान सरकार की क्‍या योजना है और इसके लिए कितनी धनराशि आरक्षित रखी गई है और कितनी समय-सीमा में यह नदी पूर्ण रूप से प्रदूषण-मुक्‍त तथा कचरा-मुक्‍त हो जाएगी ?
उत्‍तर
जल संसाधन, नदी विकास और गंगा संरक्षण राज्‍य मंत्री  (प्रो. सांवर लाल जाट)
(क)
केन्‍द्रीय प्रदूषण नियंत्रण बोर्ड के अनुसार, हरिद्वार के अनुप्रवाह, कन्‍नौज से वाराणसी के अनुप्रवाह और दक्षिणेश्‍वर के अनुप्रवाह में गंगा नदी का क्षेत्र प्रदूषित पाया गया है।
(ख)
केन्‍द्र सरकार ने नदी बेसिन को योजना की इकाई के रूप में लेते हुए गंगा नदी में प्रभावी प्रदूषण उपशमन और इसके संरक्षण के लिए दिनांक 20.02.2009 की अधिसूचना द्वारा “राष्‍ट्रीय गंगा नदी बेसिन प्राधिकरण (एनजीआरबीए)” स्‍थापित किया है। मार्च, 2014 तक पिछले 5 वर्षों में 4607.82 करोड़ रूपए की अनुमानित लागत से 72 परियोजनाएं शुरू की गयी हैं और राज्‍य सरकारों तथा अन्‍य कार्यान्‍वयनकारी अभिकरणों द्वारा 838.76 करोड़ रूपए खर्च किए गए हैं।
(ग)
इन परियोजनाओं से 586.43 मिलियन लीटर प्रति दिन (एमएलडी) की अतिरिक्‍त सीवेज परिशोधन क्षमता सृजित की जानी है जिसमें से अब तक 123.00 एमएलडी परिशोधन क्षमता सृजित की जा चुकी है। 
(घ)
 ‘’नमामि गंगे’’ के अंतर्गत नए प्रयासों का उद्देश्‍य एकीकृत और व्‍यापक कार्य योजना के लिए किए जा रहे मौजूदा किए जा रहे प्रयासों और योजना को समेकित करके गंगा का संरक्षण करना है। इसमें गंगा संरक्षण के लिए बहु-क्षेत्रीय, बहु-आयामी चुनौतियों और विभिन्‍न स्‍तरों पर सामूहिक कार्य की आवश्‍यकता को भी मान्‍यता दी गयी है। मौजूदा परियोजनाओं को कार्य योजना में शामिल करते हुए गंगा संरक्षण योजना में अविरल और निर्मल गंगा को सुनिश्चित करने हेतु ‘अल्‍पकालिक’, ‘मध्‍यमकालिक’ और ‘दीर्घकालिक’ कार्य योजना की व्‍यवस्‍था की गयी है। वर्ष 2014-15 के बजट में नमामि गंगे के लिए 2037 करोड़ रूपए आवंटित किए गए हैं।
*** 
